Dagiti Pagbasaan

OFFICE OF ELECTIONS
STATE OF HAWAII

Early Voting

Saan a nasken nga aguray dagiti botante agingga iti
aldaw ti eleksion tapno agbotosda. Asino man a
rehistrado a botante ket mabalinna ti agkiddaw iti mail
ballot wenno balota a maipatulod babaen ti koreo
wenno mabalinna ti agbotos iti maysa nga early walk-
in a pagbotosan iti sakup ti bukodda a county.

Panagbotos Babaen ti Koreo

Iti panangkiddaw a maaddaanka iti permanente a
balota a maikoreo, masapul a kompletuem ti Wikiwiki
Rehistrasion ti Botante ken Aplikasion iti Permanente
nga Absentee (Wikiwiki Voter Registration &
Permanent Absentee Application) wenno isubmitirmo ti
kiddawmo online wenno babaen ti Internet iti
www.elections.hawaii.gov.

Maisardeng ti karbengan a kas permanente nga
agbotos babaen ti koreo no mapasamak ti ania man
kadagitoy:

¢ Mapaay ti botante a mangisubli iti balota a
nagbotosanna agingga iti alas 6:00 iti malem a
panagserra dagiti lugar a pagbotosan iti agpada
nga eleksion primaria ken heneral.

¢ No matay ti botante, no mapukawna ti
karbenganna nga agbotos, no agrehistro a kas
botante iti sabali a lugar, wenno madiskualipikar
nga agbotos.

¢ Saan a maideliber wenno makadanon gapu iti ania
man a rason ti balota ti botante, notification card
(kard ti pakaammo), wenno ania man a maikoreo
a materiales a mainaig iti eleksion.

e Kiddawen ti botante babaen ti panagsuratna a
maigibusen ti istatusna a kas permanente nga
agbotos babaen ti koreo.

No kayat ti agkiddaw iti balota a maikoreo (mail ballot)
para iti maysa nga espesipiko a lugar wenno
espesipiko nga eleksion wenno siklo ti eleksion,
kompletuen ti Wikiwiki Rehistrasion ti Botante ken
Aplikasion iti Permanente nga Absentee (Wikiwiki
Absentee Application). Agpada dagitoy nga aplikasion
a maala iti website ti Opisina Dagiti Eleksion (Office of
the Elections), ken iti ania man kadagitoy a lugar:

Opisina Dagiti Eleksion

Dagiti Opisina Dagiti Klerk

Dagiti Biblioteka ti Estado

Dagiti Opisina Postal

Dagiti Ahensia ti Estado

Dagiti Sanga (Satellite) ti City Hall

Maudi nga Aldaw (Deadline) a Panagkiddaw iti Balota
a Maikoreo

Dagiti kiddaw para iti balota a maikoreo ket masapul a
maawat ti Opisina ti Klerk (Clerk’s Office) a
makasakup kenka iti di naladladaw ngem pito (7) nga
aldaw sakbay ti eleksion.

Eleksion Primaria: Agosto 6, 2016
Eleksion Heneral: Nobiembre 1, 2016

Dagiti Espesial a Situasion

Ti kiddaw para iti absentee ballot wenno balota a
maikoreo (balota a para iti botante a di makapan iti
nakairehistroanna tapno agbotos) a maawat ti Opisina
ti Klerk kalpasan ti deadline ket mabalin laeng a
maaprobaran kadagiti espesial a situasion a
determinaren ti klerk ti county (kas koma, naospital ti
botante sakbay unay ti aldaw ti eleksion ket saan a
makapan iti lugar a pagbotosan tapno makapagbotos).
Kontakenyo koma ti klerk ti county no patienyo nga
espesial a kaso ti situasionyo.

Dagiti Nagbotosan a Balota

Dagiti nagbotosan a balota ket masapul a maawat ti
Opisina ti Klerk a makasakup kadakayo iti di
naladladaw ngem iti panagserra dagiti lugar a
pagbotosan iti aldaw ti eleksion.

Personal a Panagbotos a Masapa

Dagiti botante ket mabalinda met ti mapan agbotos
kadagiti early walk-in location iti bukodda a county
tapno agbotosda sakbay ti naituding nga aldaw ti
eleksion. Adtoy dagiti petsa a panagbotos a masapa
(early walk-in dates):

Eleksion Primaria: Agosto 1 - 11, 2016
Eleksion Heneral: Oktubre 25 - Nobiembre 5, 2016

www.elections hawaiigov


http://elections.hawaii.gov/wp-content/uploads/2015/03/VR-Form-English.pdf
http://elections.hawaii.gov/wp-content/uploads/2015/03/VR-Form-English.pdf
http://elections.hawaii.gov/wp-content/uploads/2015/03/AB-Form-English.pdf
http://elections.hawaii.gov/wp-content/uploads/2015/03/AB-Form-English.pdf

Para iti impormasion iti oras ken lokasion, kontaken ti
makasakup kadakayo nga Opisina ti Klerk.

County of Hawaii County of Maui

25 Aupuni Street 200 South High Street
Room 1502 Room 708

Hilo, Hawaii 96720 Wailuku, Hawaii 96793
Phone: (808) 961-8277 Phone: (808) 270-7749
County of Kauai City & County of Honolulu
4386 Rice Street 530 South King Street
Room 101 Room 100

Lihue, Hawaii 96766 Honolulu, Hawaii 96813
Phone: (808) 241-4800 Phone: (808) 768-3800

Opisina Dagiti Eleksion

802 Lehua Avenue

Pearl City, Hawaii 96782
Telepono: (808) 453-VOTE (8683)

Libre nga Itatawag iti Kaarruba nga Isla (Neighbor Island Toll
Free): 1-800-442-VOTE (8683)
TTY: (808) 453-6150

Daytoy a PAGBASAAN (FACTSHEET) ket nairanta laeng a mangipaay iti impormasion a saan ket nga
usaren a kas autoridad maipanggep iti paglintegan iti eleksion iti Hawaii. Dagiti rekititos ken/wenno
deadlines ket mabalin a mabaliwan. Konsultaren ti Dagiti Narebisar a Paglintegan ti Hawaii (Hawaii
Revised Statutes) ken dadduma pay a paggapuan ti impormasion para iti nayon a detaliado a kasapulan.



